
Kabilak bere gain hartu ditu
Gobernuko kargu nagusiak

HAMAHIRU MINISTERIOETATIK BEDERATZI HAREN ALDERDIKO KIDEEN ESKU GERATU DIRA

Atzo jakinarazi zuen Kabilak Kongoko Errepublika Demokratikoko Gobernu berriaren
osaketa. Estatuburu izateaz gain, gobernuburu eta Defentsa ministro ere izango da.
Kabilaren jarrerak ondoeza sortu du Kongon eta nazioarteko erakundeen artean.

Agentziak / Kinshasa

LAURENT-DESIRE KABILA-K
bere gain hartu ditu Kongoko
Errepublika Demokratikoko

(Zaire ohia) aginte kargu garran-
tzitsuenak. Gaur zortzi —Mobu-
tu Sese Sekok bezperan atzerrira

alde egin eta erreboltarien tropek
Kinshasa hiriburua hartu eta ge-
ro—, bere burua errepublika be-
rriko estatuburu izendatu zuen

Kabilak. Atzo goizaldean, berriz,

Kongoko gobernu berria ñola eta

nork osatuko duten jakinarazi
zuen, eta askok espero zutenaz

bestera, Etienne Tshisekedi Mo-

buturen kontrako oposizio zibi-
leko buruzagi nagusiari ez dio

inolako kargurik eman.

Aitzitik, beretzat hartu ditu

Gobernuko funtzio nagusiak:
lehendakari eta, ondorioz, esta-

tuburu izateazgain, sistema pre-

sidentzialista ezarri duenez, bera

izango da gobernuburu ere; hau
da, lehen ministrorik ez da izan-

go. Halaber, Defentsa ministro

ere bere burua izendatu du Ka-

bilak.

Gobernuko osterantzeko kideei

dagokienez, hamahiru ministro-

tatik bederatzi Kongoren Askape-
nerako Indar Demokratikoen

Aliantzako (RAIDA) kideak dirá

—Kabilaren alderdikoak—, eta

lau ministerio besterik ez ditu

utzi Mobuturen oposizioko alder-

dietako ordezkarien esku. Lau

ministro horietatik bi Tshiseke-

diren alderdikideak (Aurrera-

kuntza Sozialerako Batasune-

koak) izango dirá eta beste biak
Fronte Nazionalekoak.

Laguntza talde humanitarioetako kide bat, osasun egoera laman dagoen haur bati begira Mbandakako eskualdean.
Hango oihanetan 10.000 errefuxiatu mandar daudela gordeta usté da.

'■■■■■■ ! Alessandro Abbonizio- EPA ;

Kabilak eratu duen gobemuan
ia ministro güztiak KAIDAkoak

izateak eta Tshisekediri kargurik
ez emateak ondoeza sortu du

Kongoko biztanle ugariren ar-

tean, eta baita nazioarteko era-

kundeetan ere. Izan ere, herri-

tarren artean itzal handia du

Tshisekedik eta askok espero
zuten hura Gobemuan sartuta

demokraziarako urrats sendoak

egingo zirela. Haatik, Mobutu-
renaren pareko diktadura bate-

rako lehen oinarriak jarri dituela

esaten zuten atzo Kinshasako

biztanle askok, eta nazioarteko

gobernu eta erakunde askok ere

susmo hori hartu diote.

UNHCR 10.000 errefuxiaturen

bila • Bestalde, Nazio Batuen

Errefuxiatuentzako Komisariatu

Nagusiko (UNHCR) ordezkaritza

bat Mbandaka eskualdeko oiha-
netan —Kongo ekialdean— sartu

zen atzo, ustez inguru horretan

gordeta dauden errefuxiatu

ruandarren bila. Zehazki ez da-

kite zenbat diren Mbandakako

oihanetan dauden errefuxiatuak,

baina hamar mila inguru direla
usté dute orain egun batzuk
handik ihes egin zuten eta

UNHCRrekin harremanetan jar-
tzea lortu zuten errefuxiatu ba-

tzuek emandako datuen arabera.

Errefuxiatu horiek oso egoera
kaskarrean daudela nabarmen-
du du UNHCRk. X

Herritar ugarik
bozkatu zuten

atzo Iranen
Iranen lehendakaria aukeratzeko

zazpigarren hSuteskundeak egin ziren

atzo. Lau hautagai aurkeztu ziren,
baina bik zuten aukera handiena

garaile¡rteteko: Ali Akbar Natek Nuri-k,
Legebiltzarreko lehendakari

kontserbadoreak; eta Mohamed

Khatami-k, Kultura ministro ohi

moderatuak. Musuimanen xii taldeko

kideak dirá biak. Bozkalekuak

arratsaldeko 15.30etan itxi behar

zituzten, baina parte hartzea handia

zela-eta ixtea bi ordu atzeratzea

erabaki zuten agintariek. Barne

Ministerioko Hauteskunde Batzordeak

adierazi zuenez, arratsalde hasieran

herritar ugarik bozkatu zuten.

Batzordeak kritikatu egin zuen iruzurra

izan déla esanez zabaldutako

zurrumurruak, eta atzerriko prentsari

egotzi zizkion.

Maastrichteko
Ituna

erreformatzeko
bildu dirá

Hamabostak

II Tony Blair lehen

ministro

britainiarra

izan zen atzoko

bileraren izarra

EUROPAKO BATASUNEKO

hamabost estatuburu eta go-
bernuburuak Holandako

Noordwijk herrian bildu ziren

atzo Maastrichteko Itunaren

erreforma zehazteko. Hama-
bostek ekainaren 16 eta 17an

Amsterdamen egingo duten goi
bilerarako prest egon behar du
itun berriak. Maastrichteko
Ituna 1992. urtean hitzartu
zen, baina gaur egun hori al-

datzea ezinbestekoa da Euro-

pako Batasunak datorren

mendeari begira duen erronka

nagusienari aurre egiteko:
Europa erdialdeko eta ekialde-

ko herriei lekua egiteko.
Tony Blair, Erresuma Batuko

lehen ministroa, izan zen agin-
tari guztien arteko izarra. Wim

Kok lehen ministro holandar

sozialdemokratak atzorako

deitu zuen gobernuburuen hi-

lera, hilaren lean Erresuma

Batuan Legebiltzarra osatzeko

egin ziren hauteskundeak Blair

laboristak irabazi zituela jakin
bezain pronto. John Major
aurreko lehen ministro kon-

tserbadorearekin alderatuta

Blairrek Europarekiko duen

jarrera «konstruktiboagoa» den

ezagutu nahi zuen Kokek.

Blairrek Noordwijkera heldu
ondoren esan zuen Maastric-

hteko Itunaren erreformarako

atzoko bileran bere asmoa zela
Erresuma Batuaren interesak

gogoz defenditzea. «Mundu

guztiak daki Erresuma Batuak

tinko defendituko dituela bere

interesak, eta kide europarre-
kin elkarlanean aritzeko prest
dagoela herritarrei mesedega-
rriak zaizkien oinarrizko gaie-
tan». Hala ere, hamabost Es-

tatubum eta Gobernuburuek

egin zuten bazkarían argi utzi

zuen pertsonen zirkulazio li-

brerako oinarriak aplikatzea
eragozten dituen kontrolei

«eutsiko» diela.

Joan den hauteskundeetan

«britainiarrek argi erakutsi
zuten zeregin konstruktiboa

nahi dutela Europako Batasu-

nean», Blairrek azpimarratu
zuenez. «Europako Batasuna-

rekin elkarrizketan hasteko

prest nago, eta Erresuma Ba-

tuak, Alemaniak eta Frantziak

duten garrantziaren pareko
izatea nahi dut. Aurrerakun-

tzak nahi ditugu; ez, ez aurrera

ez atzera egotea; elkarrizketa

nahi dugu eta ez gerra», adie-

razi zuen Erresuma Batuko

lehen ministro laboristak.

Blair, Jacques Santer Euro-

pako Batasuneko lehendaka-
riarekin elkarrizketatu zen

Noordwijken. Ekainaren 16 eta

17an Europako Kontseiluak

Amsterdamen egingo duen goi
bilera aurretik arrantza kuotak
atzerritarrek aprobetxatzeari
buruz irtenbide bat bilatu nahi

du Blairrek. A


